
BIINDIGEBII’IGENG AABAJICHIGANAN

Ge-naadamaagooyan
● Science Museum of Minnesota’s Access & Equity gaa-dananokiiwaad ogashkitoonaawaa

ji-naadamaagewaad.
○ Michelle Abdon: mabdon@smm.org
○ Nora Beckemeyer: nbeckemeyer@smm.org, (651) 456-8220
○ David Valentine: dvalentine@smm.org, (651) 252-4809
○ Robby Callahan Schreiber: rschreiber@smm.org, (612) 242-5079

● St. Paul Neighborhood Network Membership: Giishpin SPNN aabajichiganan
wii-aabajitooyan, iwe SPNN Member Orientation Session, iwe SPNN Intro to
Community Media gikinoo’amaageng gidaa-izhaa.

● Springboard for the Arts A.V. Closet - Mii omaa ge-adaawangeyan, dibishkoo
mazinaakiziganan, waazakonenjiganan, miinawaa anooj.

● FilmNorth Equipment Rental: Giishpin biindigebii’igaazoyan, omaa gidaa-adaawange
ge-aabadakin mazinaatesijigeyan.

● Minnesota Tool Library: Mii omaa naadamaagewaad gaa-ozhitoowaad,
maada’ookiiwaad ogikendaasowiniwaa. Niizhwaasogon gidaa-adaawange
aabajichiganan imaa Gakaabikaang miinawaa Ashkibagi-ziibiing.

NAANAAGADAWENDAMING GE-IZHICHIGENG
Indandomaagemin ji-ombisijigaadeg epiichi-gikenjigaadeg iwe inaadiwin imaa mashkikiing,
gikinoo’amaageng, izhi-daang, gibaakwa’igeng, zhooniyaakeng, miinawaa go gikendaasong.
Gaawiin dash memwech wiin eta naanaagadawaabanjigewin dino anokaajigan, maanoo bakaan
ji-izhichigeyan daabishkoo onowen:

● Ozhichigeyan ingoji ji-gaganooniding
● Ozhitooyan ingoji ji-gikinoo’amaageng
● Ozhitooyan ingoji ji-zhizhoobii’igeng daabishkoo ZIIN ezhinikaadeg
● Bebakaan wii-gichi-zhizhoobii’aman
● Biindweweshindizoyan
● Ozhitooyan gikinootaadiwin imaa mazinaabikiwebiniganing
● Michi-izhinizha’amaageyan onooj ozhibii’igewinan
● Anooj

GAGWEDWENG
Mii omaa ge-waabandaman ge-izhi-nakwetaman iniwen gagwedwewinan.
Nimanaajitoomin gibabaamaadiziwin, ambegish wenjitooyan nakwetaageyan.
Giishpin niibowa ikidowinan wii-aabajitooyan, maanoo. Maanoo gaye giishpin
bangii eta go wii-ozhibii’aman.

Dibaadodan gidanokaajigan (1-2 giigidowinensan)
Naanaagadawendan gii-waawiindamawad giijiiwaagan maagizhaa gaye gidinawemaagan iwe
enokaadaman.  Ozhibii’an iwe naanaagadawenjigewin; awegonesh, aaniish idash, miinawaa
aaniish inagakeyaa.

Zagaakwa’an gidinaakonigewin inagakeyaa ge-jaagizwad awe zhooniyaa (maanoo
awegodogwen ezhisingwen ji-aabajitooyan)
Dazhindan inagakeyaa ge-izhi-jaagizwad awe zhooniyaa.  Gego wanendangen maanoo
ji-diba’amaadizoyan! Na’aabandan budget tables and Forecast Public Art sample budget
template imaa niisayi’ii.

Waawiindamaagen ge-izhi-banaajisingiban iwe waabishki-mashkawaadiziwin imaa
gidanokaajiganing (1-2 giigidowinensan)
Dazhindan inagakeyaa ge-zhi-gikendangiban awiya ingoji ji-banaajitoopan iwe sa
waabishki-mashkawaadiziwin.  Mikwendan gaawiin memwech gakina 3 ji-izhichigeyamban:
gikinoo’amaagozid, inamandang, maagizhaa gegoo ji-izhichigepan.

Waawiindamaagen ezhi-aanikesingin “RACE: Are We So Different?” minawaa go
gidanokaajigan, memindage imaa mashkikiing, gikinoo’amaageng, izhi-daang,
gibaakwa’igeng, zhooniyaakeng, maagizhaa gaye gikendaasong (1-2 giigidowinensan)
Bagakibii’an ezhi-aanikesingin gidanokaajigan miinawaa go onowen: mashkikiiwin,
gikinoo’amaagewin, izhi-daawin, gibaakwa’igewin, zhooniyaakewin, miinawaa go gikendaasowin
(STEM dino).

Waawiindamaagen awenenag ge-aabajitoowaad iwe gidanokaajigan
Awenenag endomadwaa ayizhichigeyan owe?  Daabishkoo epiitizing, inaadizing,
maagizhaa ingoji awiiya wenjibaad miinawaa aaniin dash waa-onji-andomadwaa.

Dibaadodan ge-izhinaagwak minoseg iwe gidanokaajigan (gaawiin awashime 1-2
giigidowinensan)
Dazhindan aaniin ge-izhinaagwakiban giizhitooyan owe.  Gaawiin wiin eta waabanda’iwegamig
apiitendaagwasinoon, aaniish wenji-misawendaman ji-izhichigeyan owe?

Ozhibii’an ezhinikaazod miinawaa ezhibii’igaadegin awiya gekenimik, gichi-aya’aa maagizhaa
gaye giijanishinaabe
Nimisawendaamin ji-nisidawaabandamaang inagakeyaa izhi-gaganoonadwaa ingiweg weditoojig
imaa wenjibaayan miinawaa go ezhi-naadamaagoyan owe ji-giizhitooyan gidanokaajigan.
Giishpin wiidanokindiyeg andobiindigebii’igaazoyeg daga zagaakwa’ik gakina gekeniminegwaa.

Zagaakwa’an iwe mazinaakizon, izhi-dazhindizon(g) gaye

Dazhindizon(-g)!  Gaawiin memwech gidaa-diba’amaagesiin ji-mazinaakizogooyan.
Booch dash igo gakina gidengway(iwaan) ji-bagakaabanjigaadeg(in).  Giishpin
wiidanokiindiyeg booch gakina awiyag omazinaakonaawaan maagizhaa bezhig
maamawi-mazinaakizogooyeg ji-zagaakwa’ameg. Daga oko-boozitoon(-yok) PNG
maagizhaa gaye JPEG dinowan mazinaakizonan.

Daga zagaakwa’an iwe Media Release Form ezhinikaadeg

GE-IZHI-NAKWETAAGENG
Gidaa-ganawaabandaan owe ji-ni-gikendaman ge-izhinaagwakin nakwetaagewin
waa-waabandamaang. Gaawiin dash indaabajitoosiimin owe ji-waabanda’amaan
gegoo mayaamawi-onizhishing dibaakonigeyaang.

Dibaadodan gidanokaajigan
Nimookinaan owe nesewini-maawanji’idiwin niigaaniziwaad igiweg
gaa-wiiyawi-noojimo’iwewaad. Da-maawanji’idiwag 20 anishinaabensag
gaa-biindigebii’igaazowaad wii-pi-izhaawaad. Mii owe waa-izhichigeyaang: ji-nisidotamaang
enakamigiziyaang biinjina megwaa daabidawisesiiwin inakamigiziyaang miinawaa
ji-gikendamaang ge-izhichigeyaang nawaj ji-minomanji’oyaang.

Inagakeyaa ge-jaagizwad awe zhooniyaa
Inga-diba’amaadiz onaakonigeyaan inanokiiyaan. Gaa-wiiyawi-noojimo’iwewaad niizhiwaad
inga-diba’amawaag ji-niigaaniiwaad. Inga-ashamaag igaye igiweg ge-pi-izhaawaad.

Ganawaabandan $3,000 zhooniyaawi-adoopowining nisayi’ii nawaj ji-gikendaman.

Waawiindamaagen ge-izhi-banaajisingiban iwe waabishki-mashkawaadiziwin imaa
gidanokaajiganing
Niwii-wiidookawaag anishinaabensag wiiyawiwaan naa odaabajichiganiwaan ji-nisidotamowaad,
miinawaa waabishki-mashkawaadiziwin ji-nisidotamowaad, miinawaa gaye
wiiyawi-noojimo’iweng ji-aabajitoowaad.

Waawiindamaagen ezhi-aanikesingin RACE: Are We So Different? minawaa go
gidanokaajigan, memindage imaa mashkikiing, gikinoo’amaageng, izhi-daang,
gibaakwa’igeng, zhooniyaakeng, maagizhaa gaye gikendaasong
Aanikesinoon mashkikiiwining miinawaa gikinoo’amaageng endazhinjigaadegin imaa RACE
waabanda’iweng iwe indanokaajigan. Waabishki-mashkawaadiziwin geget ate imaa mashkikiing
miinawaa gikinoo’amaageng, mii wenji-apiitendamaan iwe ji-nanaa’itooyang nawaj
ji-mino-bimaadiziyang. Niwii-gikinoo’amawaag anishinaabensag ge-izhichigewaad nawaj
ji-mino-ayaawaad.

Waawiindamaagen awenenag ge-aabajitoowaad iwe gidanokaajigan
Niwii-wiizhaamaag Patrick Henry High School gikinoo’amaaganag, memindage igiweg
gaa-makadewiziwaad, anishinaabeg, miinawaa gakina students of color ezhinikaazowaad.

Dibaadodan ge-izhinaagwak minoseg iwe gidanokaajigan

Niwii-naadamawaag anishinaabensag ji-gikendamowaapan aaniin ezhisenig iwe
waabishki-mashkawaadiziwin biinish igo ezhisenig imaa miigaazong, miinawaa gaye
maanendaming.  Apegish bagakaabandamowaad ingiweg anishinaabensag
ge-zhi-naadamaagewaapan ge wiinawaa ji-gibichisenig owe, nawaj ji-wenizhishininigin ingoji
endaawaad.

Zagaakwa’an iwe mazinaakizon, izhi-dazhindizon(g) gaye
Gikinoo’amaagozi awe John Fleurin idi Patrick Henry High School. Ominwendaan
wiidanokiimaad iniwen anishinaabensan. Odebweyendaan geget gashkitooyang gidakiiminaan
ji-minotooyang giishpin wiidanokiindiyang. Mii iw wenji-jiikendang owe
Daabidawisewini-onaakonigewin Diba’amaagaans ji-onaabanjigaazod.

ZHOONIYAA GE-JAAGIZONG 
Mii omaa niiwin mazina’iganan wayaabanda’iwemagakin ge-izhi-jaagizong zhooniyaa ji-
naanaagadawaabandaman. Gidaa-ganawaabandaan igaye owe Sample Budget Form gaa-
ozhitoowaad Forecast Public Art. Minjimendan, gaawiin memwech imaa gwakak $500, $1000, 
$2000, gemaa $3000, maanoo $0 biinish igo $3,000.

$3,000 Onaakonigewin 
Maawanji’idiwag gaa-wiiyaawi-nooji’iwewaad miinawaa anishinaabensag  

Gegoo Enagindeg

Onaakinigeng miinawaa niigaanizing ($25/db @
24 daso-diba’igan)

$600

Gaa-wiiyaawi-nooji’iwewaad ($600/enanokiid x 2) $1,200

Abiwin ge-danakamigak (2 daso-diba’igan) $600

Miijim miinawaa nibi, 23 bemaadizijig (20 
anishinaabensag, 2 gaa-wiiyaawi-nooji’iwewaad, niin 

$400

Wiindamaagewin $200

Gakina $3,000

$2,000 Onaakonigewin 
Ashangewin miinawaa gaagiigidowin imaa gikinoo’amaadiiwigamigong 

Gegoo Enagindeg

Miijim adaawaageng $600

Onaakonigeng (12 daso-diba’igan @ $25/db) $300

Diba’amaagewin anishinaabensag gaa-giigidowaad 
naaniwaad ($150/bemaadizid), MC ($300/dibik) 

$1050

Mazina’igaansan ge-agwaakwa’amowaad $50

Gakina $2,000

$1,000 Onaakonigewin 
Gitigaanensan miigiweng megwaa gikinoo’amaageng enaabajitoowaad gaa-nooji’iwewaad, 
dazhindaming igaye waabishki-mashkawaadiziwin imaa mashkikiing 

Gegoo Enagindeg

Gitigaanensan ji-miigiweng $500

Adoopowinan, agwaakwa’igaansan, naa mazina’igaansan $300

Wiindamaagewin $200

Gakina $1,000

$500 Onaakonigewin 
Mazinabii’aman ZIIN ji-bagakaabanjigaadeg iwe waabishki-mashkawaadiziwin imaa 
gikendaasong (STEM dinowa) 

Gegoo Enagindeg

Wenaakonigeng ($25/db @ 4 daso-diba’igan) $150

$25 zhooniyaa-mazina’igan ji-miinindwaa 4 debaajimojig $100

Aazhawaatebii’igwein ingoji 300 mazina’iganiiganan $250

Gakina $500

